
	հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1. 
	Ֆինանսների նախարարության 
03.02.2021 թ. թիվ 01/8-3/1366-2021

	Ի կատարումն ՀՀ վարչապետի ս.թ. փետրվարի 3-ի N 02/11.8/2877-2021 հանձնարարականի` «Հայաստանի Հանրապետության Սյունիքի մարզի Շուռնուխ և Որոտան  համայնքներում հաշվառված և հաշվառման հասցեում գտնվող բնակելի անշարժ գույքը 2020 թվականի սեպտեմբերի 27-ին Ադրբեջանի կողմից սանձազերծված պատերազմի պատճառով կորցրած քաղաքացիների օգնության միջոցառումը և կարգը հաստատելու մասին» ՀՀ կառավարության որոշման նախագծի վերաբերյալ առաջարկում ենք նախագծին կից ներկայացված հավելված 2-ով հաստատված կարգում սահմանել ՀՀ աշխատանքի և սոցիալական հարցերի նախարարության և Սյունիքի մարզպետարանի կողմից կատարվելիք գործողությունների հստակ ժամկետներ:  
	Առաջարկությունն ընդունվել է։
	նախագծին կից ներկայացված N 2 հավելվածի 7-րդ և 9-րդ կետերը խմբագրվել են, մնացած դեպքերում ժամկետներ արդեն իսկ նախատեսված էին։

	2.
	Տարածքային կառավարման և ենթակառուցվածքների նախարարության 03.02.2021 թ. թիվ ՍՊ/15.3/2458-2021
	«Հայաստանի Հանրապետության Սյունիքի մարզի Շուռնուխ և Որոտան համայնքներում հաշվառված և հաշվառման հասցեում գտնվող բնակելի անշարժ գույքը 2020 թվականի սեպտեմբերի 27-ին Ադրբեջանի կողմից սանձազերծված պատերազմի պատճառով կորցրած քաղաքացիների օգնության միջոցառումը և կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք․
	
	

	
	
	1.	Նախագծում և հավելվածներում «Շուռնուխ և Որոտան համայնքներում» բառերը անհրաժեշտ է փոխարինել «Շուռնուխ և Որոտան բնակավայրերում» բառերով՝ հիմք ընդունելով «Հայաստանի Հանրապետության վարչատարածքային բաժանման մասին» օրենքը։
	Առաջարկությունն ընդունվել է։
	Նախագծում և կից տեղեկանքներում կատարվել են համապատասխան փոփոխություններ։

	
	
	2.	Նախագծի 3-րդ կետում «երեք աշխատանքային օրվա» բառերը առաջարկում ենք փոխարինել «հինգ աշխատանքային օրվա» բառերով։
	Առաջարկությունն ընդունվել է։
	Նախագծի 3-րդ կետում կատարվել է համապատասխան փոփոխություն։

	
	
	3.	Նախագծի 4-րդ կետը անհրաժեշտ է խմբագրել, քանի որ Հայաստանի Հանրապետության աշխատանքի և սոցիալական հարցերի նախարարին տրված հանձնարարականը հստակ ձևակերպված չէ։
	Առաջարկությունն ընդունվել է։
	Նախագծի 4-րդ կետում կատարվել է համապատասխան փոփոխություն։

	
	
	4.	Նախագծի 4-րդ կետում առաջարկում ենք հստակեցնել նաև ՀՀ կառավարության համապատասխան  որոշման ներկայացման ժամկետը։
	Առաջարկությունն ընդունվել է։
	Նախագծի 4-րդ կետում կատարվել է համապատասխան փոփոխություն։

	
	
	5.	N 1 հավելվածի 1-ին կետում «3 ամիսը փաստացի բնակվել են այնտեղ» բառերից հետո առաջարկում ենք ավելացնել, որ վերոգրյալի վերաբերյալ տեղեկանքը տրամադրվում է համայնքի ղեկավարի կողմից։
	Առաջարկությունն ընդունվել է։
	Նախագծի N 1 հավելվածի 1-ին կետում կատարվել է համապատասխան լրացում։

	
	
	6.	N 2 հավելվածի 4-րդ կետը առաջարկում ենք շարադրել հետևյալ խմբագրությամբ՝ «Մարզպետարանը շահառուների ցանկը էլեկտրոնային փաստաթղթաշրջանառության «Mulberry» համակարգով տրամադրում է Նախարարությանը»։
	Առաջարկությունն ընդունվել է։
	Նախագծի N 2 հավելվածի 4-րդ կետը խմբագրվել է։

	
	
	7.	Հավելվածներում «Սյունիքի մարզի Շուռնուխ և Որոտան համայնքներում հաշվառված և...»  բառերում «և» բառը փոխարինել «կամ» բառով, քանի որ Որոտան բնակավայրում քաղաքացին կորցրել է բնակելի տուն, որտեղ հաշվառված չէ, սակայն հաշվառված է նույն բնակավայրի այլ հասցեում։
	Առաջարկությունն ընդունվել է։
	Նախագծի վերնագիրը և համապատասխան դրույթները խմբագրվել են։

	3.
	Կադաստրի կոմիտեի 03.02.2021 թ. թիվ ՍԹ/556-2021
	Ի կատարումն ՀՀ վարչապետի 2021 թվականի փետրվարի 3-ի                                                                          N 02/11.8/2877-2021 հանձնարարականի՝ հայտնում ենք, որ «Հայաստանի Հանրապետության Սյունիքի մարզի Շուռնուխ և Որոտան համայնքներում հաշվառված և հաշվառման հասցեում գտնվող բնակելի անշարժ գույքը 2020 թվականի սեպտեմբերի 27-ին Ադրբեջանի կողմից սանձազերծված պատերազմի պատճառով կորցրած քաղաքացիների օգնության միջոցառումը և կարգը հաստատելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն։
	

	4.
	Կենտրոնական բանկի
03.02.2021 թ. թիվ 15.1-07/00087-21

	Ուսումնասիրելով գրությամբ ներկայացված <<Հայաստանի Հանրապետության Սյունիքի մարզի Շուռնուխ և Որոտան համայնքներում հաշվառված և հաշվառման հասցեում գտնվող բնակելի անշարժ գույքը 2020 թվականի սեպտեմբերի 27-ին Ադրբեջանի կողմից սանձազերծված պատերազմի պատճառով կորցրած քաղաքացիների օգնության միջոցառումը և կարգը>> հաստատելու մասին ՀՀ Կառավարության որոշման նախագիծը (այսուհետ նաև՝ Նախագիծ)՝ հայտնում ենք հետևյալը․
Նախագծի Հավելված 2-ի առաջին կետում օգտագործվում է <<18 տարին լրացած>> արտահայտությունը, սակայն Նախագծի Հավելված 1-ում նման կարգավորում չի նախատեսվել։ Առաջարկում ենք՝ հետագա տարընկալումներից խուսափելու համար հստակեցնել։
	Առաջարկությունն ընդունվել է ի գիտություն։
	

	
	
	Նախագծի Հավելված 2-ի 3-րդ կետի առաջին ենթակետում և ըստ անհրաժեշտության Նախագծի այլ կետերում ևս՝ առաջարկում ենք ավելացնել նաև <<հանրային ծառայությունների համարանիշ չունենալու վերաբերյալ տեղեկանք>> բառերը, որը հնարավորություն կընձեռնի անձանց նույնականացնել հավուր պատշաճի։
	
	

	
	
	Նախագծի Հավելված 2-ի 3-րդ կետի առաջին ենթակետում և ըստ անհրաժեշտության Նախագծի այլ կետերում ևս՝ առաջարկում ենք հստակ նշել, որ պետք է ներկայացվի հենց շահառուի անվամբ բացված բանկային հաշվեհամարը, որպեսզի վճարման փուլում խնդիրներ չառաջանան։
	Առաջարկությունն ընդունվել է։
	Նախագծում կատարվել են համապատասխան փոփոխություններ։

	
	
	Հաշվի առնելով այն հանգամանքը, որ Նախարարությունը ուղղակի վճարում չի կատարում շահառուի բանկային հաշվեհամարին, առաջարկում ենք Նախագծի Հավելված 2-ի 8-րդ կետը վերաշարադրել։
	Առաջարկությունն ընդունվել է։
	Նախագծում կատարվել են համապատասխան փոփոխություններ։

	
	
	Նախագծի Հավելված 2-ի 9-րդ կետը ևս առաջարկում ենք վերաշարադրել հաշվի առնելով հետևյալ հանգամանքը․
Ներկայումս ՀՀ Աշխատանքի և սոցիալական հարցերի նախարարությունը՝ հիմք ընդունելով ՀՀ Կառավարության 12 մարտի 2020 թվականի թիվ 287 Ն և 284 Ն որոշումները՝ միանվագ դրամական և սոցիալական հաշվի պայմանագրերով՝ անկանխիկ փոխանցվող գումարների մասով պայմանագրեր է կնքել ՀՀ առևտրային բանկերի հետ։ Հաշվի առնելով, որ Նախագծով նախատեսված օգնության գումարները ստանալու համար կարող են նշվել այն բանկերի հաշվեհամարներ, որոնք պայմանագիր չեն կնքել Նախարարության հետ, ուստի առաջարկում ենք Նախագծում նշել այն բանկերի անվանումները՝ որտեղ բացված բանկային հաշվեհամարներին կարող է փոխանցվել դրամական գումարները։ Նշենք նաև, որ բանկային հաշվեհամարներ բացելը հիմնականում անվճար է։
	Առաջարկությունն ընդունվել է։
	Նախագծում կատարվել են համապատասխան փոփոխություններ։

	
	
	Նախագծի Հավելված 2-ի 11-րդ կետում առաջարկում ենք հստակեցնել թե այդ վճարումը բանկի կողմից իրականացվելիք վճարման է ուղղված, թե Նախարարության կողմից բանկերի փոխանցմանը։
	Առաջարկությունն ընդունվել է։
	Նախագծում կատարվել են համապատասխան փոփոխություններ։

	
	
	Առաջարկում ենք նաև կարգավորումներ նախատեսել այն դեպքերի համար, երբ շահառուի կողմից ներկայացվել է սխալ բանկային հաշվեհամար, որպեսզի կողմերը հնարավորություն ունենան կատարել ուղղումներ։
	Առաջարկությունն ընդունվել է ի գիտություն։
Կատարված փոփխությունների ենթատեքստում, երբ գումարն ուղարկվում է շահառուի բանկային հաշվին, ոչ թե բանկին, նման կարգավորման անհրաժեշտություն չկա։
	

	5.
	ՀՀ արդարադատության նախարարություն 
(ստացվել են աշխատանքային կարգով)
	1.	«Հայաստանի Հանրապետության Սյունիքի մարզի Շուռնուխ և Որոտան համայնքներում հաշվառված և հաշվառման հասցեում գտնվող բնակելի անշարժ գույքը 2020 թվականի սեպտեմբերի 27-ին Ադրբեջանի կողմից սանձազերծված պատերազմի պատճառով կորցրած քաղաքացիների օգնության միջոցառումը և կարգը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում «միջոցառումը և» բառերից հետո առաջարկում ենք լրացնել «նրանց աջակցություն տրամադրելու» բառերը՝ համապատասխանեցնելով Նախագծի 2-րդ կետի դրույթներին և ելնելով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներից:
	Առաջարկությունն ընդունվել է։
	Նախագծի վերնագիրը «միջոցառումը և» բառերից հետո լրացվել է «այդ օգնությունը տրամադրելու» բառերով։

	
	
	2.	 Նախագծի 4-րդ կետով նախատեսվող կարգավորման ձևակերպումն անհրաժեշտ է հստակեցնել:
	Առաջարկությունն ընդունվել է։
	Նախագծի 4-րդ կետում կատարվել է համապատասխան փոփոխություն։

	
	
	3.	Նախագծի 1-ին կետով հաստատվող N 1 հավելվածի (այսուհետ՝ Հավելված N 1) 1-ին կետի համաձայն՝ Հայաստանի Հանրապետության Սյունիքի մարզի Շուռնուխ և Որոտան համայնքներում հաշվառված և հաշվառման հասցեում գտնվող բնակելի անշարժ գույքը 2020 թվականի սեպտեմբերի 27-ին Ադրբեջանի կողմից սանձազերծված պատերազմի պատճառով կորցրած քաղաքացիների օգնության միջոցառման նպատակն է սոցիալական աջակցություն տրամադրել Հայաստանի Հանրապետության Սյունիքի մարզի Շուռնուխ և Որոտան համայնքներում հաշվառված և հաշվառման հասցեում գտնվող բնակելի անշարժ գույքը 2020 թվականի սեպտեմբերի 27-ին Ադրբեջանի կողմից սանձազերծված պատերազմի պատճառով կորցրած քաղաքացիներին (այդ թվում՝ երեխաներին), որոնք ունեն Հայաստանի Հանրապետության Սյունիքի մարզի Շուռնուխ և Որոտան համայնքների հաշվառում և մինչև 2020 թվականի սեպտեմբերի 27-ը առնվազն վերջին 3 ամիսը փաստացի բնակվել են այնտեղ, իսկ Հավելված N 1-ի 3-րդ կետի համաձայն՝ միջոցառման շահառու հանդիսացող անչափահաս երեխաներին դրամական օգնությունը տրամադրվում է ծնողին կամ խնամակալին (եթե երեխայի նկատմամբ սահմանվել է խնամակալություն), եթե երեխայի ծնողը (խնամակալը) հանդիսանում է ծրագրի շահառու:
Այս առումով գտնում ենք, որ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթները՝ Հավելված N 1-ի հիշյալ կետերն անհրաժեշտ է խմբագրել համապատասխանեցելով միմյանց, քանի որ Հավելված N 1-ի 1-ին կետի բովանդակությունից պարզ է դառնում, որ երեխաները սույն միջոցառման շրջանակներում հանդես են գալիս որպես առանձին շահառու, իսկ Հավելված N 1-ի 3-րդ կետից բխում է, որ երեխային դրամական օգնությունը տրամադրվում է պայմանով որ, նրա ծնողը պետք է հանդիսանա ծրագրի շահառու:
	Առաջարկությունն ընդունվել է։
	Նախագծի Հավելված N 1-ի 3-րդ կետը խմբագրվել է։

	
	
	4.	Հավելված N 1-ի 2-րդ կետի ենթակետերի համարակալումն անհրաժեշտ է խմբագրել՝ համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի դրույթներին:
	Առաջարկությունն ընդունվել է։
	Հավելված N 1-ի 2-րդ կետի ենթակետերի համարակալումը փոխվել է։

	
	
	5.	Նախագծի 2-րդ կետով հաստատվող Հավելված N 2-ի 3-րդ կետի 1-ին ենթակետում շահառուների ցանկում ներառվող տվյալներում առաջարկում ենք լրացնել նաև շահառուի էլեկտրոնային փոստի հասցեն:
	Առաջարկությունն ընդունվել է։
	Հավելված N 2-ի 3-րդ կետի 1-ին ենթակետում կատարվել է համապատասխան լրացում։



